
1. Introducién

Lembremos que no século | antes de Cristo comeza a romanizacion da
Peninsula Ibérica e con ela a implantacion do latin que era a lingua dos
conquistadores.

No decurso dos séculos foise transformando mesturada coa fala do pobo de
maneira lenta pero progresiva de modo que, xa no século VIII, a lingua que
falaba a xente tifia pouco que ver co latin oficial no que ainda se expresaban a
administracion e a Igrexa. E tan grande a diferenza que xa nese momento se
pode falar de idiomas distintos, no noso caso o latin e o galego.

Pero, ainda que a xente da época falaba normalmente en galego, os escritos,

tanto os literarios coma os administrativos, seguian facéndose en latin.
Teremos que agardar ata o século Xll para que aparezan 0s primeiros escritos
en galego. Neste momento histérico o galego € a Unica lingua da sociedade
galega, na que se expresan todas as clases sociais da época. Estes primeiros
escritos non son de tipo literario, tefien caracter administrativo.

Os primeiros escritos en galego que se conservan e que tefien caracter literario
datan do século XIII.

2. Etapas historicas da literatura galega

A literatura € un produto cultural e social que esta directamente relacionado coa
época na que se produce. Non podemos comprender o feito literario se non
temos tamén en conta as circunstancias politicas, econémicas, sociais e
culturais do momento. Por este motivo compre analizar a literatura de cada
época como parte dun determinado momento historico, tentando comprender
en que maneira inflie, e, ao mesmo tempo, é influida polas circunstancias
sociais.

Partindo desta idea, imos facer un pequeno achegamento inicial a literatura
galega a través do tempo, tendo en conta as seguintes grandes etapas
histéricas:

[ A ldade Media.

"1 Os Séculos Escuros.

"1 O Rexurdimento.

1 O Século XX.

2.1. A ldade Media (Séculos XllI, XIV e XV)

Nesta época a literatura galega vive un momento de
grande esplendor coincidindo co apoxeo do feudalismo
=88 galego (séculos Xl e XIll) xa que € un periodo no que a

.. nhobreza galega ten un alto grao de soberania e ocupa un
lugar destacado no reino leonés-castelan. A poesia
trobadoresca galaico-portuguesa  acada unha extraordinaria importancia e o
galego convértese na lingua da lirica.

2.2. Séculos Escuros (Séculos XVI, XVII, XVIII)

Este longo periodo de tempo é unha época de decadencia na que o galego
perde a sua condicion de lingua literaria. Iniciase co declive da nobreza galega
e a definitiva subordinacion do territorio & coroa de Castela. Este proceso
agudizase no século XVIII coa politica centralista da monarquia borbénica. O
galego vai quedar relegado a fala das clases populares. A literatura
practicamente queda reducida a producion oral na que atopamos numerosas
cantigas, vilancicos, contos e lendas que conforman un rico e variado folclore.

2.3. O Rexurdimento (Século XIX)

Denominaselle asi a un renacemento cultural e literario de Galicia que se
manifesta fundamentalmente nas Ultimas décadas do século.

Historicamente é este un século moi convulso que se inicia coa invasion
francesa (1808) e a posterior Guerra da Independencia. Nos anos seguintes
sucedense no goberno do pais periodos liberais e periodos absolutistas.

En Galicia xorde por vez primeira un movemento politico, o Provincialismo, de
caracter galeguista que se opon ao centralismo.

A sociedade galega segue a ser maioritariamente rural, e a miseria derivada do
sistema foral provoca unha forte emigracion da poboacion.

Unha influencia importante € a do Romanticismo, corrente literaria e cultural
qgue entdn impera en Europa. Este movemento preconiza as liberdades e o
espirito de rebeldia e interésase pola historia dos pobos e polas culturas
minorizadas.

A lingua galega vai ser de novo utilizada na escrita, fundamentalmente na lirica
con autores como Rosalia de Castro, Manuel Curros Enriqguez e Eduardo
Pondal.

2.4. Século XX

A complexidade deste século fai necesario subdividir a sta analise en tres
periodos:

] Preguerra (ata o ano 1936)

[ Posguerra e ditadura (de 1936 a 1975)

[ Etapa actual (de 1975 a actualidade)

Preguerra (ata o ano 1936)

E unha época de cambios sociais na que desaparece o vello sistema foral e os
labregos acceden por vez primeira & propiedade da terra. Empeza tamén a
crearse un incipiente tecido industrial nas cidades, que se converten en polos
de atraccién para o campesifiado. Con todo, a emigracion cara a féra de
Galicia segue a ser moi forte.

Son anos nos que a literatura galega vive un momento de esplendor. Xorden
grupos como As Irmandades da Fala (1916) que basean o seu programa na
difusién oral e escrita do galego e no cofiecemento da cultura autoctona;
posteriormente, no ano 1922 aparece a revista Nos e o Seminario de Estudos
Galegos, impulsados por intelectuais como Vicente Risco, A. Daniel Rodriguez
Castelao e Ramdn Otero Pedrayo. No ano 1931 fundase o Partido Galeguista
que ten como obxectivo acadar a autonomia para Galicia. A aprobacion do

Estatuto de Autonomia ten lugar no ano 1936, un mes antes do levantamento
militar que provoca a Guerra Civil.

XUNTA DE GALICIA Y F'Ia]taf-:-rma,-':-:lucati'u'a

Escribense importantes obras literarias tanto na lirica como na narrativa de
ficion, consolidase a producion teatral e aparece o ensaio.

Posguerra e ditadura (do ano 1936 ao 1975)

Coa implantacion dun réxime ditatorial, autoritario e centralista, o galego sofre
un gran retroceso e practicamente desaparece como vehiculo de cultura e
como lingua literaria, s6 se mantén vivo no exilio ao que se viron forzados
moitos intelectuais galegos que desenvolveron no exterior un importante papel
politico e cultural.

A partir dos anos 50 iniciase unha lenta recuperacion propiciada pola creacion
de grupos editoriais, principalmente a Editorial Galaxia fundada en 1951, e polo
labor na clandestinidade de partidos politicos que adoptan o galego como
forma de expresién. Con todo, esta incipiente recuperacién vese dificultada
pola censura franquista e pola imposicion do castelan como lingua uUnica da
administracion e da cultura.

Etapa actual (de 1975 a actualidade)

No ano 1975 morre o ditador e inicianse entdn unha serie de cambios politicos
gue levan a creacion dun réxime de democracia parlamentaria. No ano 1978
promulgase a Constitucion que configura o Estado das Autonomias
recofiecendo a realidade plurinacional e plurilinguistica do Estado Espafiol. En
Galicia establécese un Goberno autbnomo e no ano 1981 aprobase por
referendo o Estatuto de Autonomia. O galego adquire o rango de lingua oficial
de Galicia, empeza a ser implantado na administracion e accede a ambitos
como o ensino e os medios de comunicacion.

Como consecuencia de todo isto, a literatura galega na actualidade esta a
atravesar unha época de gran florecemento.

3. I[dade Media

Raifia dona Urraca

Teremos que agardar ata finais do século XII para que a
nova lingua romance, o0 galego-portugués, sexa
empregada para a transmision escrita en substitucién do
latin. Mais, unha vez dado este paso, asistiremos a sua
época mais esplendorosa durante os séculos Xlll e XIV,
unha verdadeira Idade de Ouro que mesmo a producion
literaria actual non foi quen de superar.

Ata comezos do século XX 0s nosos escritores e escritoras non tiveron acceso
a esa rica tradicion e tan forte foi o impacto da descuberta que cando se
produciu deu lugar a unha tendencia lirica, o neotrobadorismo. A ditadura
supuxo un tempo morto que fixo que até agora non se producise
verdadeiramente o seu estudo e difusion xeneralizados.

O primeiro xénero cultivado foi a lirica profana, despois chegaria o cultivo da
relixiosa.

A hora de analizarmos esta producion lirica compre ter en conta que se trata
dunha obra feita para ser cantada e interpretada diante dun publico, de ai 0 seu
paralelismo, que logo estudaremos. Dentro da lirica profana diferenciaremos
tres grandes xéneros: cantiga de amor, cantiga de amigo e cantiga de
escarnio e maldicir.

Despois estudaremos a prosa, que clasificaremos en tres grupos segundo se
trate de narrativa, historiografia ou outros textos, para rematar esta etapa coa
decadencia da lirica trobadoresca.

Piramide
Feudal

Cabaleiros
Nobreza
Igrexa

\ Vasalos
B

\

A

Ofrecémosche un cadro de chaves para que che sexa mais doado clasificar a
nosa diferente producion literaria medieval:

( ( Cantigas de Amigo
Cantigas de Amor
Firagans Cantigas de escarnio e maldizer
Xéneros menores
Lirica <
Relixiosa {Cantigas de Santa Maria
. Decadencia da lirica
Literatura L
Medieval
.
Ciclo Breton
Narrativa { Ciclo Clasico
Ciclo Carolinxio
Prosa
Historiografia {Crénicas
{ Outros textos {textos xuridicos, didacticos...

3.1. Textos conservados

1 Compre ter en conta que a tradicibn manuscrita que
hoxe conservamos non é mais ca unha pequena
mostra de toda a producion que debeu de existir
naquel periodo.

Conservamos tres cancioneiros de lirica profana que
son copias de versiéns orixinais que se perderon, aos
cales recentemente se lles engadiu outro que esta en
posesion da Unlver5|dade de Berkeley (copia do S. XVI ou XVII do Cancioneiro
da Vaticana). Estas obras son as seguintes:

Cancioneiro da Ajuda (A, CA).— Consérvase na biblioteca do mesmo nome
existente no Pazo Real de Lisboa. Foi composto durante as ultimas décadas do
século Xlll. A sua realizacion quedou incompleta.

Cancioneiro da Vaticana (V).— Foi descuberto na biblioteca do Conde
Brancuti. E unha copia realizada nos primeiros anos do século XVI. Contén
1.205 cantigas dos tres xéneros (amigo, amor e escarnio). Diferénciase do
anterior en que ten o nome dos autores, que suman mais de cen.

Cancioneiro da Biblioteca Nacional (B, CB).—  Era cofiecido polo nome de

“Colocci-Brancuti”, pero agora chamase asi por estar na Biblioteca Nacional de
Lisboa. E 0 mais completo dos tres, cunhas 1.600 cantigas dos diferentes
Xéneros.

Compre tamén citar outros textos como o Pergamifio Vindel (que nos da as
sete cantigas de Martin Codax, seis delas con notacibn musical), e o
Pergamifio Sharrer (que nos ofrece sete cantigas de amor de don Denis,
tamén con notacién musical)

Cantigas de Santa Maria .— Feito coas cantigas de Afonso X o Sabio, contén
anotaciéns musicais e gravados. Son 427 composicions en honor & Virxe.

3.2. Compositores e intérpretes

Ainda que normalmente asociamos as cantigas cos
s eoh § trobadores, non son os Unicos axentes da nosa lirica

medieval, imos ver quen era quen e que facian cada
un deles e delas.
Trobadores.— Son os de maior consideracion social,

,_

W Xograrhiario

Xnin b & amypas

Wartin iax de condicién nobre, compofien a letra e mais a musica
TRy

das cantigas, en ocasions tamén as interpretan.
Figuran nos cancioneiros co seu nome e apelidos:
Xohan Airas de Santiago, Paio Gémez Charifio...etc.
Segreis.— Son escudeiros ou membros da baixa
nobreza, que se dedican a interpretar composicions
propias. A diferenza dos trobadores, como profesionais
gue son, cobran unha paga pola sua interpretacion.
Entre eles salientaremos a Pero da Ponte.

b Xograis.— A sua condicion é P )

humilde, son intérpretes de g a
composicions alleas. Figuran nos cancioneiros co seu e e

nome e un alcume ou o seu lugar de procedencia. As
veces estaban ao servizo dun trobador e interpretaban as
cantigas que este compofiia. Nalguns casos 0 seu desexo
de ascender socialmente levounos a compoiier cantigas.
Alguns deles chegaron a ter mais sona que alguns trobadores: Xohan Zorro,
Mendifio, Lopo, Xohé&n de Cangas...etc.

Menestreis.— Son musicos profesionais que interpretan a masica das cantigas.
Non se cofiece o nome de ningun deles.

Soldadeiras.— Son mulleres que danzaban ou saltaban durante a
interpretacion das cantigas. Tamén acompafaban aos exércitos nas suas
campafas militares. A mais cofiecida e a que se lle tefien dedicado numerosas
cantigas é Maria a Balteira.

3.3. Periodizacion da lirica galego-portugesa

A lirica medieval adéitase dividir cronoloxicamente en tres grandes periodos:
1 — Periodo primitivo ou preafonsino
Abrangue os ultimos anos do século Xl e a primeira metade do século XIllI,

aproximadamente ata o ano 1245. Nesta etapa atOpanse o0s textos mais
antigos.

2 — Periodo de florecemento ou esplendor

Tamén denominado Idade de Ouro, desenvoélvese desde o ano 1245 ata o ano
1354, data da morte de Don Pedro, Conde de Barcelos, fillo de Don Dinis, e
gue é considerado o derradeiro trobador da escola galego-portuguesa. Esta
etapa coincide co reinado de Afonso X en Castela e cos de Afonso Ill, o seu
fillo Don Dinis e 0 seu neto Don Pedro en Portugal.

3 — Periodo de decadencia

Abrangue o século XIV desde o ano 1354 e todo o século XV. A esta etapa
corresponden as Ultimas composiciéns poéticas de autores bilingues.

3.4. Alingua da Idade Media

1. - Introducién

Calendario Medieval

O Galego nesta época € a lingua falada por
toda a poboacién, unha lingua normalizada,
ao mesmo nivel que calquera das suas
irmas romanicas. Compre ter en conta,
ademais, que o galego, enormemente
prestixiado, era o idioma lirico non s6 de
toda a Peninsula (agds a parte de
Catalufia) senén que se espalla fora da
Peninsula.

Para o cofiecemento desta lingua non
podemos acudir és documentos notariais
(moi influidos pola tradiciéon do latin), nin
aos textos en prosa, senon case
exclusivamente a testemufia da poesia, que
nos reflicte a fala da época. Nesta época
resultanos imposible distinguir entre poesia
galega e portuguesa, pois 0s cancioneiros
recollen autores de diversas orixes que
escriben nunha lingua convencional que
non intenta reproducir a fala particular dun
autor ou dunha zona xeogréfica, senén que
constitie unha especie de koiné (lingua universalista).

2. - Trazos mais caracteristicos da nosa lingua na  idade media
A.- Fonética

A-1) Sistema vocalico: -distinguian entre vogais abertas e pechadas e non se
admitian rimas entre:



~ % XUNTA DE GALICIA S Plataforma educativa
:*: COMSELLERIA DE EDUCACION datormacion a distancia

E ORDENACION UNIVERSITARLA FONDO SOCIAL i
IES San Clemente e www.igssanclemente net

Lingua e literatura galegas
1° de Bacharelato de adultos a distancia

/€I e el (aberto/pechado)
o1 e fof (* | " )

Ex:  Os infinitivos en /-er/ non rimaban con futuros de subxuntivo /-Er/.

-Vogais iguais en contacto, por perda dunha consoante intervocalica latina,

conservaban o hiato, formando duas silabas. Abundancia de hiatos.
Ex: Creer — Cre(d)ere

-Vacilacion do timbre das vocais: costar/custar...
-Elisién de vogais atonas finais: se Il'o dizen.
-O madis caracteristico € a existencia de vogais nasais, como resto dun -n-
intervocalico que xa se perdera no século IX, manténdose unha resonancia
nasal na vogal anterior a consoante perdida (0) (signo de nasalizacion).
Ex: véa ve(n)am.
A-2) Sistema consonantico: Habia varios tipos de (s) que hoxe non temos.

SONOROS MEDIEVAIS HOXE XORDOS XORDOS MEDIEVAIS

/Z] que se escribia como -|/S/ casa, paso IS/ que se escribia como -

S- casa ss-, s-, passo, saber

/ZI escribiase como z|/6/ facer, pazo, cen IS/ escribiase como ¢

pronuncia = (d+s) fazer seguida de a, o, u, ou c+i,
e; pronuncia (t+s) ex:
paaco, cen.

/Z] escribiase como j+a, o, |/S/ xente, deixar IS/ grafia x. ex: leixar

u ou ben g+e, i, ja, gente

Tamén habia distincion na pronuncia entre /b/ distinto de /v/ pero hai casos de
confusién que poden confirmar a teoria dun sé fonema coma hoxe.
A-3) Ortografia: E na segunda metade do século Xlll cando se fixan certas
tradicions graficas.
Ex: Ch /C / xa ven do século IX-X. Para representar 6s fonemas
palatais:
Al = /n/ = nn, ny, ni, nj, nh, i (dous Ultimos en poesia)
I=//= ly, i lj, I, Il (dous ultimos en poesia).
Para a conxuncion copulativa habia varias representaciéons como son vy,
h, e, i; os dous ultimos en poesia.

B.- Morfoloxia

En xeral coincide coa do galego actual. As principais diferenzas son:
B.1. - Os nomes rematados en -or, -dor, -tor, asi como sefior, tiflan unha Unica
forma para os dous xéneros.
B.2. - Os nomes rematados en -age (-axe) eran xeralmente masculinos.
B.3. - O posesivo tifia duas series.
Tonica: 0 mesmo ca hoxe (mifila=mia ou mia).
Atona: Ma, ta, sa (plurais. Ma=mia ou mha).
-O demostrativo: ademais de este-esta-esto existia a forma reforzada,

aqueste-aquesta-aquesto.

-Emprego do pronome anaférico i=ai, aqui, por iso, niso.

-Verbos: non diferenza entre haber/ter e ser/estar.
B.4. - O sistema adverbial era moito mais rico c6 actual, perdéndose hoxe
moitos adverbios.

Ex: Adur (dificilmente), Chus (alternaba con mais para os comparativos
de superioridade), cras (mafia), eire (onte), allur (noutra parte) u (onde), i (ali,
ald), ende (por iso).

C.- Sintaxe

Habia maior liberdade sintactica ca hoxe, como casos especiais destacamos 0s
seguintes:

C.1. - Cando na oracién habia dous ou mais suxeitos, o predicado podia
concertar co ultimo.

C.2. - Cando o suxeito era un nome colectivo o verbo podia ir en plural.

C.3. - O patrticipio dos tempos compostos concertaba en xénero e numero co
obxecto directo.

C.4. - Cando a accién do verbo era impersoal podiase empregar a particula
ome (-m) como suxeito incerto.

C.5. - Era frecuente o uso de duas negacions.

C.6. - Non era obrigatorio coma hoxe a presenza do artigo diante do posesivo.

D.- Léxico

A falta dunha norma unificadora e a presenza de variedades rexionais fan que
o léxico da lingua medieval se caracterice pola flutuacion de formas. Hai
moitos préstamos, na maior parte provenzalismos e galicismos. Hoxe alguns
destes termos desapareceron e outros estan vivos no noso vocabulario.
Galicismos : Dama, fama, folia (loucura), saizén (estacién) maison (casa),
virgeu (xardin). Tamén € de orixe francés /-AGE/ en palabras como parage,
paisage, domage (lastima), sage (prudente)...etc.

Provenzalismos : Destacan os referidos a terminoloxia do amor cortés. Ex:
Senhor, cor (corazdn), cousimento (discrecion), moloutia (doenza), solaz
(pracer), trobar, trobador, drudo (amante), entendedor (namorado), assaz
(bastante), fiz (certo, certamente), greu (dificil), lousifiar (louvar), mege
(médico).

Hai outra serie de palabras con caracteristicas fonéticas estrafias como por
exemplo: irmana, mafiana, fontana, loucana, salido, color, que conservan o -n-
e o -lI- contra a regra xeral. Os criticos interpretaron esta serie de palabras
como, en primeiro lugar: castelanismos, e en segundo lugar: leonesismos. O
mais acertado tal vez sexa como arcaismos, € dicir, como restos dunha
tradicion poética popular xa existente en Galicia.

4. Cantigas de Amor

Segundo o profesor X.R. Pena, a cantiga de amor € un
cantar feito por un home que se dirixe a unha dama

mostrando o seu amor por ela

Aqui a voz que fala é a do home, fronte as cantigas de amigo onde a voz que
vai falar vai ser a da muller, caracteristica esta que serve para diferenciar os
dous xéneros.

Outro trazo distintivo serve como marca xenérica, este é a aparicion da palabra
“senhor” ou unha variante desta, nos primeiros versos da composicion. Oponse
nisto tamén a cantiga de amigo na que a marca xenérica sera a aparicion da
palabra “amigo”.

4.1. As orixes

A orixe destas cantigas débese a combinacion de tres correntes:

Comercio de trigo (Cantiga CXII)

1. A influenza da cultura trobadoresca provenzal. —Do
sur de Francia chéganos a concepciéon do “amor
cortés”, onde a relaciobn de vasalaxe existente na
sociedade feudal entre o senhor e o vasalo se
traspasa a relacion amorosa, onde 0 namorado
estaba sometido & sGa dama. E este un amor
truncado pola sua imposible consecucion, un amor
marcado pola dor ou coita de amor que ten como
punto alxido da dor a morte por amor. No sistema
feudal habia varios graos de vasalaxe, asi o amor que
; S se revela na poesia provenzal require unha paciente,

e Ionga aprendlzaxe O trobador debia percorrer catro estadios diferentes:

1. Fenhedor : aspirante que se consumia en suspiros.

2. Precador : 0 suplicante que xa pedia algo.

3. Entendedor : namorado.

4. Drudo : amante.
O amor galego-portugués € mais simple e se perde en complicacion e sutileza
gafia en emocién e sinceridade. Da xerarquia amorosa provenzal s6 son
cofiecidos entre nos os dous ultimos graos (entendedor e drudo). O drudo s6 o
encontraremos nas cantigas de escarnio e maldicir. A nosa poesia virxinal da
cantiga amorosa non podia ir mais ala de entendedor.
2. A devocion mariana. —Podemos establecer un paralelismo entre a actitude
do cristian postrado aos pés da Virxe e a do amante, aos pés da sua Senhor. O
amor pasou a ser como un culto, a muller era obxecto de adoracién.
3. A tradicion autéctona. —Antes da chegada aqui dos versos provenzais é
incuestionable que xa existian composicions de caracter amoroso.

4.2. Caracterizacion das cantigas de amor desde o p unto de vista do
contido

O profesor Tavani caracteriza a cantiga de amor como a
Xustaposicion ou interseccion de catro campos sémicos e
un predmbulo que pode aparecer ou non. Estes catro
campos sémicos serian: o eloxio da dama, o amor do
poeta por ela, a discrecion ou reserva da dama e a pena
polo amor non correspondido. Os dous primeiros campos
sémicos pdédense considerar secundarios xa que se dan
por suposto dentro do xénero, os dous ultimos serian os

principais.
Agora imos ver polo mitdo cada un destes campos sémicos:

Louvanza da dama .- O eloxio da dama segue duas direccions:

- A beleza fisica da senhor: normalmente é unha cualificacién estética abstracta
e indeterminada (fremosa senhor, bom parecer...)

- A beleza moral da senhor: en moitas ocasions unida 4s calidades fisicas da
dama (ben falar, siso, creto, mesura, dozura...)

Amor do poeta .— Condénsase en enunciados sintéticos executados en formas
reiteradas, sendo moi estendida a repeticion paralelistica. Este amor
maniféstase como algo adquirido antes do inicio do canto, non como un
proceso en execucién, hai poucas cantigas que aludan ao proceso do
namoramento.

Reserva da dama .— A actitude da senhor pode ir desde unha condescendencia
benévola até a ira, pasando por unha serie de posicions intermedias. A senhor
non so non lle concede recompensa ao amante senon que aplica con respecto
a el unha especie de despotismo represivo negandolle todo dereito a amala e
mesmo a dirixirlle a palabra.

A coita de amor .— Este campo sémico ciméntase sobre o termo “coita’ que
pasa a través das diversas gradaciéns do sufrimento: o pranto, a loucura, a
morte por amor.
(...)
E é gram coita de mort'a do mar,
mais nom é tal; e por esta razom
coita d’amor me faz escaecer
a mui gram coita do mar, e teer

pola maior coita, per boa fe,

de quantas forom, nem som, nem seram.

E estes outros que amor nom ham,

dizem que nom; mais eu direi qual é:
coita d’amor me faz escaecer
a mui gram coita do mar, e teer

por maior coita a que faz perder

coita do mar, que faz muitos morrer!

Paio Gémez Charinho

4.3. Caracterizacion formal das cantigas de amor

Monxe na corte do Mosteiro
(Cantiga XXXI d)

gEuEuErgssaae- As cantigas constan dun numero indeterminado de

' % . cobras ou estrofas, que na nosa lirica normalmente
son tres ou catro, cada unha composta por un niamero
variable de versos, chamados palavras.

No que & métrica se refire, a lirica medieval
caracterizase porque o cOmputo silabico chega s6 ata
a Ultima silaba tonica do verso.
En canto a rima, pode ser macho ou femia:
Rima macho.— dase cando a ultima palabra do verso € aguda.

Amor, a ti me venh’ora queixar

de mia senhor, que te faz enviar

cada u dérmio sempre m’espertar

e faz-me de gram coita sofredor .

Pois m’ela nom quer veer nem falar,

que me queres, Amor?...

Fernando Esquio

Rima femia.— dase cando a Ultima palabra do verso é grave.

Levantou-se a velida,

levantou-s’al va,

e vai lavar camisas

eno alto.

Vai-las lavar alva...

Don Dinis
Do mesmo xeito, a rima pode ser consonante ou asonante:

Rima consonante .— é mais comun nas cantigas de amor.
Rima asonante .— &€ méis comun nas cantigas de amigo.
O primeiro criterio de clasificacion vén dado pola presenza ou ausencia de
refrdn na cantiga, e asi temos: e '
Cantigas de mestria .— Como 0 seu nome
indica, son as consideradas mais perfectas por
respectaren o modelo provenzal. Carecen de
refran.

Quer’eu em maneira de proencal
fazer agora um cantar d’amor,

e querrei muit’i loar mia senhor

a que prez nem fremosura nom fal,
nem bondade; e mais vos direi ém;

tanto a fez Deus comprida de bem
gue mais que todas-las do mundo val.

Ca mia senhor quizo Deus fazer tal,
guando a fez, que a fez sabedor

de todo bem e de mui gram valor,

e, com tod’esto € mui comunal

ali u deve; er deu-lhi bom sém,

e desi nom lhi fez pouco de bem
guando nom quis que Ih'outra foss’igual.

Ca em mia senhor nunca Deus pos mal,
mais pos i prez e beldad’e loor

e falar mui bem, e riir melhor

gue outra molher; e desi é leal

muit’, e por esto nom sei hoj'eu quem
possa compridamente no seu bem

falar, ca nom ha tra-lo seu bem, al.
Don Dinis

Cantigas de refran .— Consideradas mais imperfectas, nelas aparece un
retrouso ou refrdn ao final de cada cobra. Este refrdn pode estar constituido
pOr un ou varios versos.

Amor, a ti me venh’ora queixar

de mia senhor, que te faz enviar

cada u dérmio sempre m’espertar

e faz-me de gram coita sofredor.

Pois m’ela nom quer veer nem falar,
que me queres, Amor?

Este queixume te venh’or dizer:

gue me non queiras meu sono tolher

pola fremosa do bom parecer

gue de matar home sempr’ha sabor.

Pois m’ela nenhum bem quiso fazer,
que me queres, Amor?

Amor, castiga-te d’esto, por ém
gue me nom tolhas meu sono por quem
me quis matar e me teve em desdem
e de mia morte sera pecador.
Pois m’ela nunca quiso fazer bem,
que me queres, Amor?

Amor, castiga-te d’esto, por tal
gue me nom tolhas meu sono por qual

me nom faz bem e sol me faz gram mal
e mi-o fara, d’esto som jolgador.
Poi-lo seu bem cedo coita mi val,

que me queres, Amor?
Fernando Esquio

Os dous tipos de cantigas son igual de frecuentes na nosa lirica.
Atendendo ao esquema rimatico, podemos diferenciar catro tipos de cobras:

Cobras unisonantes .— Son aquelas que tefien a mesma combinacion rimatica
en toda a composicion. Considéranse as mais perfectas.

Se eu podesse desamar
a quem me sempre desamou,
e podess’algum mal buscar
a quem me sempre mal buscou!
Assi me vingaria eu,
se eu podesse coita dar,
a guem me sempre coita deu.

Mais sol hom posso eu enganar

meu coragcom que me enganou,

por quanto me fez desejar

a quem me nunca desejou.

E por esto nom dérmio eu,
porgue nom poss’eu coita dar,
a guem me sempre coita deu.

Mais rog’a Deus que desampar
a guem m’assi desamparou,
vel que podess’eu destorvar
a quem me sempre destorvou.
E logo dormiria eu,
se eu podesse coita dar,
a quem me sempre coita deu.

Vel que ousass’eu preguntar
a quem me nunca preguntou,
per que me fez em si cuidar,
pois ela nunca em mim cuidou.
E por esto lazeiro eu,
porque nom poss’eu coita dar

a quem me sempre coita deu.
Pero da Ponte

4 cobras unisonantes: 8a 8b 8a 8b 8c 8A 8C

Cobras duplas .— Cada duas cobras tefien unha combinacién riméatica
diferente.

Cobras alternas .— As cobras pares tefien unha combinacién rimatica e as
impares tefien outra diferente.
Cobras singulares .— Cada cobra posue unha combinacion rimatica diferente.

Como morreu quem nunca bem
ouve da rem gque mais amou,
e quem viu quanto receou
d’ela, e foi morto por ém:
Ai mia senhor, assi moir’eu!

Como morreu quem foi amar
quem lhe nunca quis bem fazer,
e de quem lhe fez Deus veer
de que foi morto com pesar:
Ai mia senhor, asi moir’eu!

Com’ome que ensandeceu,
senhor, com gram pesar que viu,
e nom foi ledo nem dormiu
depois, mia senhor, e morreu:
Ai mia senhor, assi moir’eu!

Como morreu quem amou tal
dona que lhe nunca fez bem,
e gquem a viu levar a quem

a nom valia, nem a val:

Ai mia senhor, assi moir'eu!
Pai Soares de Taveirds
I-11-1V: 8a 8b 8b 8a 8C

I1l: 8a 8b 8b 8a 8A

Existen tamén dous recursos propios desta lirica medieval que compre que
estudemos, estes son o dobre e o mordobre.

Dobre .— Consiste na repeticion dunha palabra ou dun grupo de palabras en
lugares simétricos dentro da mesma estrofa.

Se eu podesse desamar

a quem me sempre desamou,

e podess’algum mal buscar

a quem me sempre mal buscoul!

Assi me vingaria eu,

se eu podesse coita dar,

a guem me sempre coita deu.
Pero da Ponte

Mordobre .— E unha variante do dobre, consiste na repeticion simétrica dun
mesmo lexema con variacions morfematicas.

Se eu podesse desamar

a quem me sempre desamou ,

e podess’algum mal buscar

a quem me sempre mal buscou !
Assi me vingaria eu,

se eu podesse coita dar,

a quem me sempre coita deu.
Pero da Ponte



